
1. Жалпы ақпарат  

 Пайдалану жөніндегі нұсқаулықта сипатталған бақылау өлшеуіш 
бактары техника дамуының соңғы деңгейі бойынша жобаланады 
және дайындалады. Өндіріс барысында барлық компоненттер 
сапа мен экологиялылық тұрғыдан қатаң түрде тексеруден өтеді. 
Біздің менеджмент жүйелеріміз ISO 9001 стандарты бойынша 
сертификатталған. 

 Осы пайдалану жөніндегі нұсқаулықта аспапты пайдалану 
бойынша маңызды нұсқаулар қамтылған. Оның сенімді жұмыс 
істеуінің алғышарты барлық келтірілген қауіпсіздік техникасы 
бойынша нұсқаулар мен пайдалану нұсқаулығын сақтау болып 
табылады. 

 Жазатайым оқиғалардың алдын алу жөніндегі жергілікті 
нормативтік талаптар және аспапты қолдану аясына қатысты 
жарамды жалпы қабылданған қауіпсіздік техникасы 
нормалары сақталуы тиіс. 

 Пайдалану жөніндегі нұсқаулық бұйымды жеткізудің құрамдас 
бөлігі болып табылады және кез келген уақытта 
мамандандырылған персонал үшін қолжетімді бола отырып, 
аспапқа жақын жерде сақталуы тиіс. Пайдалану жөніндегі 
нұсқаулық аспаптың кейінгі пайдаланушыларына немесе иелеріне 
берілуі тиіс. 

 Барлық жұмыстарды бастамас бұрын мамандандырылған 
персонал пайдалану жөніндегі нұсқаулықпен мұқият танысып, 
оның мазмұнын түсінуі керек. 

 Сатып алу-сату құжаттарында келтірілген Жалпы коммерциялық 
шарттардың ережелері қолданылады. 

 Техникалық өзгерістер еңгізу құқығы сақталады. 

 Қосымша ақпарат: 
– Келесі сайттарды қараңыз: www.ksr-kuebler.com немесе www.wika.de 

http://www.ksr-kuebler.com/
http://www.wika.de/

2. Конструкция және жұмыс істеу принципі  

Бақылау өлшеуіш багы, түрі BZG қайта өткізу камерасынан тұрады, 
ол кем дегенде 2 технологиялық қосылыстың көмегімен (фланецті, 
бұрандалы немесе дәнекерленген келтеқұбыр) резервуарда бүйір 
жағынан монтаждалады. Монтаждаудың осы әдісінің арқасында 
қайта өткізу камерасындағы деңгей резервуардағы деңгейге сәйкес 
келеді. 
KSR фирмасының бақылау өлшеуіш бактары қатынас ыдыстар 
принципі бойынша жұмыс істейді. Олар деректерді өңдеу үшін 
қосымша жеткізілетін аспаптарды монтаждауға мүмкіндік береді. 
Осы қосымша жабдықты монтаждау немесе кіріктіру тапсырыс 
берушінің спецификацияларына сәйкес зауытта жүзеге асырылады. 

 
Толтыру деңгейін өлшеу қайта өткізу камерасында қосымша 
монтаждалған немесе басқа өлшеу жүйесі арқылы монтаждалған 
деңгей өлшеуіш датчигі, түрі FLM немесе FLR арқылы жүзеге 
асырылады. 

 
Конструктивтік орындау принципін келтірілген иллюстрация негізінде 
түсінуге болады. Тапсырыс берушінің спецификациялары бойынша 
конструктивтік орындау тапсырысқа сәйкес дайындалады. 

 

 
 
 
 

T = жоғарғы шығыңқы ұзындық 

M = центраралық қашықтық 

U = төменгі шығыңқы ұзындық 

3. Қауіпсіздік  

3.1 Символдарды түсіндіру 
 

 

ҚАУІП! 
... өлімге немесе ауыр жарақатқа әкелетін тікелей 
қауіпті жағдайды көрсетеді, егер ол жойылмаса. 

 

 

ЕСКЕРТУ! 
... өлімге немесе ауыр жарақатқа әкелетін ықтимал 
қауіпті жағдайды көрсетеді, егер ол жойылмаса. 

 

 

АБАЙЛАҢЫЗ! 
... елеусіз немесе жеңіл жарақаттарға немесе 
материалдық залал мен қоршаған ортаға зиян 
келтіруге әкеп соғуы мүмкін ықтимал қауіпті жағдайды 
көрсетеді, егер ол жойылмаса. 

 

 

Ақпарат 
... пайдалы нұсқаулар мен ұсыныстарды, сондай-ақ 
тиімді және үздіксіз пайдалануды қамтамасыз ету 
бойынша ақпаратты ұсынады. 

 
3.2 Мақсатына сайайдалану 

 
BZG... бақылау өлшеуіш бактары тек сұйық ортаны толтыру деңгейін 
бақылау үшін ғана қолданылады. 

 
Сұйық орта қатты ластанбауы керек немесе оның құрамында 
қоспалардың үлкен бөлшектері болмауы керек. 

 
Жабдықтың үздіксіз жұмыс істеуін қамтамасыз ету үшін ол 
агглютинация (жабысу) немесе кристалдану үрдісін тудырмауы керек. 

Осы нұсқаулық монтаждау, орнату және реттеу жұмыстарын 
жүргізетін мамандарға арналған. 

Пайдалану кезінде қауіпсіздік техникасы бойынша тиісті 
нұсқауларды сақтау қажет. 

Осы пайдалану жөніндегі нұсқаулықта келтірілген техникалық 
спецификациялар сақталуы тиіс. Аспап техникалық 
спецификациялар шеңберінен тыс дұрыс қолданылмаған немесе 
пайдаланылмаған жағдайда, аспапты дереу пайдаланудан шығарып, 
WIKA фирмасының сервистік қызметінің уәкілетті қызметкерін тарта 
отырып тексеру қажет. 

 
Аспап тек осы жерде сипатталған қолдану мақсатына сай әзірленген 
және жасалған және тек қолдану мақсатына сәйкес қолданылуы 
керек. 

 
Мақсатсыз пайдалану салдарынан кез келген рекламациялар 
алынып тасталады. 

 

 

ҚАУІП! 
Резервуарларда жұмыс жүргізу кезінде улану немесе 
тұншығу қаупі бар. Жұмыс тек тиісті жеке қорғаныс 
шараларын қабылдай отырып жүргізілуі керек 
(мысалы, респираторды, қорғаныс киімін және т.б. 
пайдалану). 

 
Аспалы жабдыққа қатысты (өлшеу датчиктері, магниттік 
ажыратқыштар және т.б.) монтаждау жөніндегі нұсқаулықтар мен 
тиісті аспаптарды пайдалану жөніндегі нұсқаулардың орындалуы тиіс. 

3.3 Дұрыс пайдаланбау 
 

 

  ЕСКЕРТУ! 
Дұрыс пайдаланбау нәтижесінен пайда болатын 
жарақаттар  
Аспапты дұрыс пайдаланбау қауіпті жағдайларға және 
жарақаттануға әкелуі мүмкін. 

• Аспапты өз бетінше өзгертуге тыйым салынады. 

Мақсатқа сай пайдалану шеңберінен тыс шығатын кез келген 
қолдану немесе басқа мақсаттарда қолдану дұрыс 
пайдаланбау болып саналады. Бұл аспап қорғаныс немесе 
апаттық тоқтату құрылғыларының құрамында 
пайдаланылмауы керек. 

 
 

3.4 Пайдаланушы ұйымның жауапкершілігі 
 

Аспап өндіріс саласында қолданылады. Сондықтан пайдаланушы 
ұйымға еңбекті қорғауды қамтамасыз ету заңмен жүктеледі. 

 
Осы пайдалану жөніндегі нұсқаулықта келтірілген қауіпсіздік 
техникасы шараларының нұсқаулары, сондай-ақ аспапты қолдану 
аясына қатысты жарамды қауіпсіздік техникасы, жазатайым 
оқиғалардың алдын алу және қоршаған ортаны қорғау жөніндегі 
нұсқаулықтар сақталуы тиіс. 

Аспапта жұмыстарды қауіпсіз жүргізу үшін пайдаланушы ұйым 
келесіні қамтамасыз етуі тиіс, 

 қызмет көрсетуші персонал еңбек қауіпсіздігі, алғашқы көмек 
көрсету және қоршаған ортаны қорғаудың барлық тиісті 
сұрақтары бойынша үнемі нұсқамадан өтуін, сондай-ақ пайдалану 
жөніндегі нұсқаулықпен және, ең алдымен, онда келтірілген 
қауіпсіздік техникасы шараларының нұсқауларымен таныс 
болуын, 

 мақсатына сай  пайдалануды ескере отырып, аспаптың 
нақты қолдану жағдайына жарамды болуын (ықтимал 
дұрыс пайдаланбауды тексеру). 

 

 
3.5 Персоналдың біліктілігі 

 

 

ЕСКЕРТУ! 
Біліктіліктің жеткіліксіздігінен жарақат алу 
қаупі! 

Тиісті түрде пайдаланбау елеулі дене 
жарақаты мен материалдық залалға әкелуі 
мүмкін. 

• Осы пайдалану жөніндегі нұсқаулықта 
сипатталған жұмыстар келтірілген біліктілік 
талаптарына жауап беретін 
мамандандырылған персоналмен ғана 
жүргізілуі тиіс. 

Мамандандырылған персонал 
 

Пайдаланушы ұйым мамандандырылған персоналға жұмыс жүргізуге 
рұқсат бергеннен кейін бұл персонал өзінің кәсіптік оқуы, бақылау-
өлшеу техникасын, практикалық тәжірибесін білуі, сондай-ақ өңірге 
тән нормативтік талаптарды, қолданыстағы стандарттар мен 
директиваларды білуі негізінде сипатталған жұмыстарды жүргізуге 
және ықтимал тәуекелдерді дербес тануға қабілетті болуы тиіс. 

 
3.6 Жеке қорғаныс құралдары 

 
Жеке қорғаныс құралдары мамандандырылған персоналды жұмыс 
жүргізу кезінде оның қауіпсіздігіне немесе денсаулығына зиян 
келтіруі мүмкін қауіп факторларынан қорғауға арналған. Аспапта 
және аспаппен әртүрлі жұмыстарды жүргізу кезінде 
мамандандырылған персонал жеке қорғаныс құралдарын 
пайдалануы тиіс. 

Жұмыс жүргізу аймағында орналастырылған жеке қорғаныс 
құралдарына қатысты нұсқауларды сақтау керек! 

3.7 Тақтайшалардағы жазулар, қауіпсіздік белгілерін таңбалау 

Фирмалық тақтайша 

BZG Типтік спецификациялар 

 
Chamber Mat.: Камера материалы 

PS: Есептелген қысым 

PT: Сыналатын қысым 

TS: Рұқсат етілген 
температура диапазоны 

Connections: Технологиялық 
қосылыстар 

Tag No.: Өлшеу нүктесінің № 

Ser. No.: Зауыт № 

 
 
 

Фирмалық тақтайша бақылау өлшеуіш багының алдыңғы 
тік бетіне бекітілген. 

4. Тасымалдау, қаптау және сақтау  

4.1 Тасымалдау 
 

BZG бұйымын тасымалдау кезінде ықтимал зақымдардың бар-
жоғын тексеру. 
Айқын зақымдар туралы дереу хабарлау. 

 

 

АБАЙЛАҢЫЗ! 
Тиісті түрде тасымалдамау салдарынан 
зақымдану! 
Тиісті түрде тасымалданбаған жағдайда елеулі 
мөлшердегі материалдық залал келтірілуі 
мүмкін. 

• Қажетті жерге жеткізгенде қапталған жүктің 
бірліктерін түсіру кезінде, сондай-ақ 
кәсіпорын ішінде тасымалдау кезінде сақ 
болу және қаптамадағы символдардың 
нұсқауларын орындау. 

• Кәсіпорын ішінде тасымалдау кезінде 
«Қаптау және сақтау» 4.2-тарауында 
келтірілген нұсқауларды орындау.   

 
 

4.2 Қаптау және сақтау 
 

Қаптама материалын жабдықты монтаждау алдында ғана алып 
тастау керек. Қаптаманы сақтап қою керек, өйткені ол тасымалдау 
кезінде оңтайлы қорғауды қамтамасыз етеді (мысалы, монтаждау 
орны өзгерген кезде, жөндеуге жіберу кезінде). 

5. Пайдалануға беру, пайдалану  

Тиеп-жөнелту қаптамасында келтірілген тасымалдау бекіткіштерін 
алып тастау жөніндегі барлық нұсқауларды сақтау. 

 
BZG бұйымын қаптамадан абайлап алып шығару! 

 
Барлық компоненттерді ашу кезінде олардың сыртқы 
зақымдануының бар-жоғын тексеру. 

5.1 Монтаждауға дайындық 
 

• Технологиялық қосылыстардан қорғаныс қақпақтарын алу. 
• Резервуардың немесе BZG бұйымының тығыздағыш беті 

таза және механикалық зақымданулардың жоқтығына көз 
жеткізу. 

• Қосылу өлшемдерін (центраралық қашықтық) және 
технологиялық қосылыстардың өстестігін тексеру. 

 
5.2 Монтаждау 

 
• Құбырларды монтаждау шарттарымен белгіленген 

болттар үшін айналу сәтінің мәндерін сақтау. 
• BZG бұйымын механикалық кернеулерге ұшыратпай 

монтаждау. 
• Монтаждау материалдарын (тығыздағыштар, болттар, 

астарлы шайбалар және сомындар) таңдағанда 
технологиялық процестің шарттарын ескеру. 
Тығыздағыштар өлшенетін ортаның және оның буларының 
қасиеттерін ескере отырып пайдалануға жарамды болуы 
тиіс. Сонымен қатар, тиісті коррозияға төзімділікті ескеру 
қажет. 

 
5.3 Пайдалануға беру 

 
Тиекті клапандары бар бақылау өлшеуіш бак технологиялық 
қосылыстар мен резервуар арасында монтаждалғаннан кейін 
келесі операцияларды орындау қажет: 

1. Бақылау өлшеуіш багында ауаны босату және шығару 
үшін құрылғыларды жабу. 

2. Жоғарғы технологиялық қосылымда тиекті 
клапанды баяу ашу. 

3. Төменгі технологиялық қосылымда тиекті 
клапанды баяу ашу. 

4. Аспалы жабдықты пайдалануға беру кезінде монтаждау 
жөніндегі нұсқаулықты және пайдалану жөніндегі 
нұсқаулықты міндетті түрде сақтау. 

 
BZG... бақылау өлшеуіш багында деректерді өңдеуге 
арналған аспаптарды монтаждау 

BZG... бұйымында деректерді өңдеуге арналған аспаптарды (мысалы, 
өлшеу датчиктерін немесе магниттік ажыратқыштарды) монтаждау 
кезінде перифериялық аспаптың тиісті ең жоғары көрсеткіштері 
ескерілуі тиіс. Аспаптарды қолдануға немесе пайдаланудың 
көзделген мақсатына қатысты тиісті заңдардың немесе 
директивалардың ережелері сақталуы тиіс. 

 

Бақылау өлшеуіш 
бак 

6. Ақаулар  

Кір немесе ылғал енген кезде тығыздағыштардың герметикалығын 
тексеру керек. 

Ақауларды диагностикалау 
Келесі кестеде қателіктердің ең көп кездесетін себептері және 
оларды жоюдың қажетті әдістері келтірілген. 

 
Қателік Себеп Жою 

 
 
 
 
 
 
 
 
Бақылау өлшеуіш 
багын 
резервуардағы 
қарастырылған 
жерде монтаждау 
мүмкін емес. 

Бақылау өлшеуіш 
багындағы бұранда 
өлшемі немесе 
фланецтің өлшем түрі 
сәйкес келмейді. 

Резервуардың 
конструкциясына 
өзгерістер еңгізу. 

Зауытқа жіберу 

Резервуардағы бекіткіш 
муфтаның 
бұрандасының 
зақымдануы 

Бұранданы 
қиюластыру 
немесе бекіткіш 
муфтасын 
ауыстыру. 

Бақылау өлшеуіш 
багындағы бұрамалы 
бұранданың 
зақымдануы 

 
Зауытқа жіберу 

Резервуардағы 
центраралық қашықтық 
бақылау өлшеуіш 
багындағы қашықтыққа 
сәйкес келмейді. 

Резервуардың 
конструкциясына 
өзгерістер енгізу. 

Зауытқа жіберу 

Технологиялық 
қосылыстар бір-біріне 
параллель 
орналаспаған. 

Резервуардың 
конструкциясына 
өзгерістер еңгізу. 

 
Барлық қиын жағдайларда бізбен байланысуды сұраймыз. Біз сізге 
кез келген уақытта сөзбен және іспен көмектесеміз. 

7. Техникалық қызмет көрсету және тазалау  

Мақсаты бойынша пайдалану кезінде BZG... бақылау өлшеуіш 
бактары техникалық қызмет көрсетусіз жұмыс істейді. 

Дегенмен, тұрақты тексерулер шеңберінде олар визуалды 
бақылаудан өтуі керек және резервуардағы қысымды тексеретін 
сынақтарға қатысуы керек. (Сыналатын қысым фирмалық 
тақтайшада көрсетілген мәннен аспауы керек!) 

Егер өлшенетін сұйықтықта бақылау өлшеуіш багында тұнып қалуы 
мүмкін кір бөлшектері болса, пайдаланушы ұйым тұрақты аралықта 
құбыр тіреуішін тазалауы керек. 

 
Қауіп! 
Резервуарларда жұмыс жүргізу кезінде улану немесе 
тұншығу қаупі бар. Жұмыс тек тиісті жеке қорғаныс 
шараларын қабылдай отырып жүргізілуі керек (мысалы,  

респираторды, қорғаныс киімін және т.б. пайдалану). 
 

Бақылау өлшеуіш багы қысым астында болуы мүмкін. Бақылау 
өлшеуіш багының ішінде ыстық, улы, күйдіргіш немесе 
жарылғыш орта болуы мүмкін. Шайқалып төгілген сұйықтықпен 
зақымдану, қолдың, қол буынның, табан және беттің термиялық 
күйіктері, сондай-ақ химиялық күйіктер, улану немесе 
жарылыстар қаупі бар. Бакты ашпас бұрын ондағы қысымды 
түсіру керек. 

 
 

 

Нұсқау! 
Бақылау өлшеуіш бактарының мінсіз жұмыс істеуіне 
KSR Kuebler фирмасының түпнұсқа компоненттері мен 
қосалқы бөлшектерін пайдаланған кезде ғана кепілдік 
беруге болады. 

8. Демонтаждау, қайтару және утилизациялау  
 

 

ЕСКЕРТУ! 
Өлшенетін ортаның қалдықтарымен денеге зақым 
келтіру, материалдық залал және қоршаған ортаға 
зиян келтіру 
Демонтаждалған аспаптағы өлшенген ортаның 
қалдықтары адамдарға, қоршаған ортаға және 
жабдыққа зиян келтіруі мүмкін. 

• Қажетті қорғаныс құралдарын қолдану керек. 
• Тиісті өлшенетін ортаға техникалық қауіпсіздік 

паспортында келтірілген деректерді сақтау. 
• Демонтаждалған аспапты адамдар мен қоршаған ортаны 

өлшенетін ортаның жабысып қалған қалдықтарының 
зиянды әсерінен қорғау үшін жуу немесе тазалау қажет. 

8.1 Демонтаждау 
 

Жұмыс жүріп жатқанда BZG бақылау өлшеуіш багын демонтаждауға 
болмайды! 

 
8.2 Қайтару 

 
Аспапты қайтару үшін түпнұсқа қаптаманы немесе қолайлы 
тасымалдау қаптамасын пайдалану керек. 
Қайтару бойынша нұсқаулар біздің жергілікті интернет-сайттың 
«Сервис» бөлімінде келтірілген. 

8.3 Утилизациялау 
 

Дұрыс емес утилизациялау салдарынан қоршаған ортаға қауіп 
төнуі мүмкін. 

 
Аспаптың компоненттері мен қаптама материалдары қоршаған 
ортаны қорғауды ескере отырып, қалдықтармен жұмыс істеумен және 
оларды утилизациялау жөніндегі нақты мемлекетке тән талаптарға 
сәйкес утилизациялауға жатады. 

9. Техникалық сипаттамалары  

Қолдану шектері: 
 

 Жұмыс температурасы: T = -196 ... +450 °C 

 Жұмыс қысымы: P = вакуумнен 250 барға дейін 
 

 
Өлшеу датчиктері (магнитстрикциялық геркондық датчиктерінің 
тізбектері) туралы толық ақпарат келесі техникалық паспорттарда 
бөлек келтірілген: 

 
 Жоғары айыру қабілеттілігімен өлшеу принципі бойынша 

магнитстрикциялық деңгей өлшеу датчигі, түрі FLM: LM 
20.01 техникалық паспортын қараңыз 

 Геркондық датчиктерінің тізбектерін қолданумен 
деңгей өлшеу датчигі, түрі FLR: LM 20.02 техникалық 
паспортын қараңыз 

KSR Kuebler subsidiaries worldwide can be found online at www.ksr-kuebler.com. 
WIKA subsidiaries worldwide can be found online at www.wika.com. 

 
 

KSR Kuebler фирмасының ғаламшардағы жұмыс істеп тұрған еншілес кәсіпорындарына  
www.ksr-kuebler.com сайты арқылы онлайн режимде шығуға болады. 

 
WIKA фирмасының ғаламшардағы жұмыс істеп тұрған еншілес кәсіпорындарына 
www.wika.com сайты арқылы онлайн режимде шығуға болады. 

info@ksr-kuebler.com 
www.ksr-kuebler.com 

WIKA Alexander Wiegand SE & Co. KG 
Alexander-Wiegand-Straße 30 
63911 Klingenberg • Germany 
Tel. +49 9372 132-0 
Fax +49 9372 132-406 
info@wika.de 
www.wika.de 

